
                     U skladu sa članom 36.  Pravila studiranja za treći ciklus studija na Univerzitetu u Sarajevu, dostavljamo Vam na razmatranje i verifikaciju Izvještaj Komisije za ocjenu uslova kandidatkinje VANJE KOMATINE, MA i podobnosti teme doktorske disertacije pod naslovom: „ULOGA PARTNERSKIH ODNOSA NATO SAVEZA U GLOBALNOJ SIGURNOSTI POSTBIPOLARNOG SVIJETA”  istraživačko polje sigurnosne i mirovne studije, koji je Vijeće Fakulteta političkih nauka Sarajevo prihvatilo na sjednici održanoj 08.09.2021. godine. 

Prilog:                                                                                 D E K A N,

1. Izvještaj Komisije za ocjenu uslova                        ________________ 

kandidata i podobnosti teme.                              Prof. dr. Sead Turčalo
Akt obradio: Enisa Kadrić

Akt kontrolisao: Sanin Katica

Dr. Selmo Cikotić, vanredni profesor, predsjednik

Dr. Sead Turčalo, vanredni profesor, član

Dr. Mirza Smajić, vanredni profesor, član

VIJEĆU FAKULTETA POLITIČKIH NAUKA UNIVERZITETA U SARAJEVU

Na osnovu člana 59. (tačka m) Statuta Univerziteta u Sarajevu, a u vezi sa članovima 36. i 37. Pravila studiranja za treći ciklus studija na Univerzitetu u Sarajevu, Senat je na 27. elektronskoj sjednici održanoj 26. 05. 2021. godine donio Odluku o obrazovanju Komisije za ocjenu uslova kandidata i podobnosti teme doktorske disertacije pod naslovom ULOGA PARTNERSKIH ODNOSA NATO SAVEZA U GLOBALNOJ SIGURNOSTI POSTBIPOLARNOG SVIJETA u sastavu  Dr. Selmo Cikotić, vanredni profesor, predsjednik, Dr. Sead Trčalo, vanredni profesor, član i Dr. Mirza Smajić, vanredni profesor, član. Nakon što je Komisija proučila dostavljenu finalnu prijavu teme doktorske disertacije, podnosimo Vijeću Fakulteta slijedeći:

IZVJEŠTAJ

1. Ocjena uslova kandidatkinje

Mr. Vanja Komatina,  Obrazovanje i trening:

1999. – 2003.       Gimnazija “Panto Mališić”, Berane – dobitnik diplome Luča.

2003. – 2006.       Univerzitet Crne Gore, Fakultet Političkih Nauka


Politikološko – administrativni smjer, Podgorica.


Diploma osnovnih akademskih studija – stepen Bachelor, 


prosječna ocjena 9.16.

2006. – 2007.  FPN, Podgorica, Postdiplomske studije (Specijalisticki studij), Diploma stepen specijaliste, prosječna ocjena 9.80.

2007. – 2008. FPN, Podgorica, Magistarske studije, smjer – Međunarodni odnosi

                           Uspješno položeni ispiti sa visokim ocjenama.

     Odbrana magistarske teze obavljena 22. 12. 2008. godine, predmet – Euroatlantizam, mentor prof. dr. sc. Lidija Čehulić, na temu – „Transformacija NATO-a nakon pada Berlinskog zida”.

     2009. Doktorske studije,  Fakultet političkih nauka - Podgorica,  smjer - Međunarodni odnosi. Uspješno položeni ispiti i obavljena polazna istraživanja, a u završnoj fazi priprema disertacije na temu “Značaj odnosa partnerstva NATO-a za globalnu sigurnt u postbipolarnoj fazi međunarodnih odnosa” do prepisa na Fakultet političkih nauka u Sarajevu.                                                                                                                                                                        

      2019.  Doktorske studije, Fakultet političkih nauka – Sarajevo, smjer - Sigurnosne i mirovne studije (u toku).

Vanja Komatina je učestvovala u značajnom broju različitih domaćih, regionalnih i međunarodnih naučnih i stručnih skupova i aktivnosti, te objavila više naučnih radova u domaćim i internacionalnim publikacijama i časopisima.

Profesionalno i radno iskustvo

2006. – 2007. god.- honorarni rad za NVO CEMI. Iste godine, rad u Televiziji – Budva (spiker, reporter i u marketingu).

2008. - sezonski rad u Petrovcu, radi usavršavanja ruskog jezika.

2009. - rad u Atlas TV: novinar, reporter, analitičar.

2010. - rad u TV Elmag: novinar, reporter, urednik i voditelj emisije “Montenegro exploring”.

2012. - saradnik na FDES, Poslijediplomske studije, predmet: Politički sistem EU.

2013. - pripravnički staž  po državnom programu stručnog osposobljavanja u trajanju od   9 mjeseci – Ministarstvo rada i socijalnog staranja, Direktorat za socijalnu i dječiju zaštitu.

2013. – volonterski rad u trajanju od mjesec dana, Ministarstvo rada i socijalnog staranja.
Vanja Komatina je dobitnik većeg broja nagrada, peiznanja i pohvala za svoj akademski, društveni i umjetnički rad.
Vanja Komatina odlično poznaje i u punom akademskom smislu se služi engleskim i ruskim jezikom.

Vanja Komatina je udata i majka je jednog djeteta.

2. Ocjena podobnosti teme doktorske disertacije

Značaj odnosa partnerstva NATO-a za globalnu sigurnt u postbipolarnoj fazi međunarodnih odnosa predstavlja težišni predmet analize u ovoj disertaciji, sa namjerom da bude opisan u kvalitativnom i kvantitativnom značenju. Namjera je da se pokaže kompleksnost i višestranost partnerskih odnosa NATO-a, odnosno mjera u kojoj su se pokazali produktivnim odnosi saradnje između Alijanse i međunarodnih aktera koji su van Saveza, u dosadašnjoj istoriji partnerstva. Na početku, se navode određene konstatacije, čijim opisom i doradom ćemo se detaljnije i opširnije baviti sama disertacija.
Samo uspostavljanje NATO-ovih odnosa partnerstva posljedica je dramatičnih promjena koje su dovele do kraha blokovske konfrontacije Hladnog rata. Uspostavljajući niz institucija za razvoj dijaloga, izgradnju povjerenja i saradnje među bivšim suparnicima, kao i drugih evropskih i ne-evropskih zemalja u širem mediteranskom regionu, Alijansa je preuzela seriju inicijativa kako bi ojačala sigurnost i stabilnost.

Uspostavljanje Savjeta za saradnju Sjevernoatlantskog pakta (kasnije preimenovan u Evroatlantski savjet) predstavlja jedan od prvih koraka u pravcu izgradnje partnerskih odnosa, koji je postao glavni forum za konsultacije i saradnju između NATO-a i zemalja nečlanica u evroatlantskoj regiji. 

Veoma značajna inicijativa koju je NATO pokrenuo jeste Partnerstvo za mir, koja je osmišljena sa namjerom da se zemljama koje u njemu učestvuju pomogne da restrukturiraju svoje oružane snage, da im se omogući izgradnja demokratskih institucija društva kao i da učestvuju u mirovnim misijama pod vođstvom Sjevernoatlantskog pakta. 

Uspostavljanje programa Mediteranskog dijaloga sa šest zemalja – Egiptom, Izraelom, Jordanom, Tunisom, Mauritanijom i Marokom (kasnije se pridružio i Alžir), imalo je za cilj unapređenje odnosa i saradnje i poboljšanje međusobnog razumijevanja između zemalja u mediteranskoj oblasti. 

NATO i Rusija i NATO i Ukrajina uspostavili su bilateralnu saradnju, u vidu bilateralnih sporazuma, kako bi se postavili temelji za njihove buduće odnose. Međutim, ova saradnja je više uspostavljena na formalnoj osnovi, pa su Stalni zajednički savjet NATO-a i Rusije i Komisija NATO-a i Ukrajine formirani kao organi koji treba da omoguće redovne diskusije i konsultacije na polju sigurnnih pitanja. 

Teroristički napadi od 11. Septembra 2001 godine dali su veliki podstrek NATO-u za intenziviranje partnerskih odnosa, što je kulminiralo paketom inicijativa, programa i reformi. Ranije gledište po kojem on treba da bude geografski definisan savez, NATO je zamijenio shvatanjem da sigurnosne prijetnje nijesu više prostorno ograničene a niti predvidljive, pa Savez treba biti spreman da se suprostavi tim prijetnjama, bilo kada i bilo gdje da se pojave.

U cilju stvaranja sigurnijeg okruženja, NATO gradi i njeguje bliske odnose sa međunarodnim organizacijama, uključujući Evropsku Uniju, Organizaciju za evropsku sigurnost i saradnju, Ujedinjene nacije, Svjetsku zdravstvenu organizaciju itd..

Po završetku Hladnog rata, Sjevernoatlantski savez (NATO) intenzivirao je saradnju i dijalog sa nečlanicama Alijanse. Već početkom devedesetih godina prošlog vijeka, u novom geostrateškom okruženju, Savez je započeo sa institucionalizacijom odnosa partnerstva sa postsocijalističkim zemljama. 

Kako su vremenom sigurnosni izazovi postajali sve brojniji i češći, nepredvidljiviji i sa većim posljedicama, tako je učešće Saveza bilo neophodnije sa novim aktivnostima koje su prevazilaze granice Alijanse. NATO je započeo proces uspostavljanja raznovrsnih oblika dijaloga sa zemljama koje su značajno udaljene od evroatlantske regije kako u geografskom, tako u kulturno-civilizacijskom i ideološkom kontekstu. 

Nove okolnosti u geopolitičkom okruženju i susret lice u lice sa sve češćim, intenzivnijim, nepredvidljivijim i suptilnijim „situacijama“ prijetećim i rizičnim po sigurnt (u prvom redu, međunarodni terorizam), naveli su NATO da njegove primarne aktivnosti budu u cilju postizanja i održavanja trajnog mira i sigurnosti u svijetu. Mada sa različitim stepenom uspješnosti, NATO je pokazao posebnu istrajnost u svakoj novonastaloj bezbjednosnoj situaciji. Početkom devedesetih, na teritoriji Evrope „izrastaju“ problemi nevojne prirode (low security), u vidu novih sigurnnosih izazova koji su predstavljali prijetnju po i onako krhku stabilnost u novim demokratskim državama. U nastajanju nacionalističkih pokreta koji su težili da izmijene granice unutar tih država kao i u sve izraženijoj ekonomskoj krizi i sve većoj ekonomskoj nestabilnosti, NATO je prepoznao potencijalne nove izazove po sigurnt i smisao svog daljeg postojanja.

Nakon nestanka Varšavskog pakta i sloma komunističkih režima sigurnosni problemi sa kojima su se suočavale države članice NATO-a zadobili su drugačiju prirodu. Novo geostrateško okruženje kao i novi sigurnosni rizici koji su isplivali na međunarodnoj pozornici, nametnuli su Sjevernoatlantskom savezu potrebu da osmisli i konstruiše novi koncept funkcionisanja kako bi svoj opstanak opravdao aktivnostima i reagovanjima adekvatnim novonastalim sigurnosnim uslovima. Iz klasičnog vojnog odbrambenog saveza NATO je evoluirao u organizaciju multidimenzione strukture angažovane u različitim multilateralnim akcijama širom svijeta. 
Njegujući multilateralni pristup i okretanjem ka globalnom partnerstvu, u poslednjih dvije i nešto decenije, NATO je razvio gustu mrežu partnerskih odnosa sa državama ne-članicama, u Evropi pa i šire.
 Evroatlantsko partnerstvo još uvijek nema univerzalni karakter poput Ujedinjenih nacija, mada ima izražene tendencije da takav i postane, i svakako prevazilazi koncept regionalnog odbrambenog angažmana, kakvim je i bio zamišljen u momentu kada je nastao. Multilateralni pristup Alijansa njeguje i ostvaruje u saradnji sa ostalim međunarodnim organizacijama, prije svega sa Ujedinjenim nacijama (UN), Evropskom unijom (EU) i Organizacijom za evropsku bezbjednost i saradnju (OEBS).

U eri nastajanja multipolarnosti, NATO preuzima ulogu jednog od promotera i zaštitnika multilateralizma, u nizu međunarodnih organizacija koje se bave njegovom operacionalizacijom. Sama „doktrina multilateralizma“ može se definisati kao skup principa koji usmjeravaju države i međunarodne aktere da putem  „višestranog“ pregovaranja zajednički dolaze do  rješenja na niz globalnih, regionalnih i pojedinačnih pitanja.
 
a) Ciljevi istraživanja i hipotetički okvir istraživanja

Predmet istraživanja ovog naučnog rada je vezan za značaj odnosa partnerstva NATO-a za globalnu sigurnost u postbipolarnoj fazi međunarodnih odnosa,  uz namjeru da se pokaže kompleksnost i višestranost partnerskih odnosa NATO-a, odnosno mjera u kojoj su se pokazali produktivnim odnosi saradnje između Alijanse i međunarodnih aktera koji su van Saveza, u dosadašnjoj historiji partnerstva. 
Samo uspostavljanje NATO-ovih odnosa partnerstva posljedica je dramatičnih promjena koje su dovele do kraha blokovske konfrontacije Hladnog rata. Uspostavljajući niz institucija za razvoj dijaloga, izgradnju povjerenja i saradnje među bivšim suparnicima, kao i drugih evropskih i ne-evropskih zemalja u širem mediteranskom regionu, Alijansa je preuzela seriju inicijativa kako bi ojačala sigurnost i stabilnost.

Uspostavljanje Savjeta za saradnju Sjevernoatlantskog pakta (kasnije preimenovan u Evroatlantski savjet) predstavlja jedan od prvih koraka u pravcu izgradnje partnerskih odnosa. 

Veoma značajna inicijativa koju je NATO pokrenuo jeste Partnerstvo za mir, koja je osmišljena sa namjerom da se zemljama koje u njemu učestvuju pomogne da restrukturiraju svoje oružane snage, da im se omogući izgradnja demokratskih institucija društva kao i da učestvuju u mirovnim misijama pod vođstvom Sjevernoatlantskog pakta. 

Uspostavljanje programa Mediteranskog dijaloga sa šest zemalja – Egiptom, Izraelom, Jordanom, Tunisom, Mauritanijom i Marokom (kasnije se pridružio i Alžir), imalo je za cilj unapređenje odnosa i saradnje i poboljšanje međusobnog razumijevanja između zemalja u mediteranskoj oblasti. 

NATO i Rusija i NATO i Ukrajina uspostavili su bilateralnu saradnju, u vidu bilateralnih sporazuma. Stalni zajednički savjet kasnije je zamijenjen Savjetom Rusije i NATO-a, kojim su uspostavljeni dublji i bliži odnosi u ključnim oblastima: borba protiv terorizma, upravljanje kriznim situacijama i sprječavanje širenja oružja za masovno uništenje. 

Nakon terorističkih napada od 11. septembra 2001. godine, NATO i partneri stavili su akcenat na borbu protiv međunarodnog terorizma, kao jedne od glavnih prijetnji po sigurnost u svijetu današnjice. Ranije gledište po kojem on treba da bude geografski definisan savez, NATO je zamijenio shvatanjem da sigurnosne prijetnje nijesu više prostorno ograničene a niti predvidljive, pa Savez treba biti spreman da se suprostavi tim prijetnjama, bilo kada i bilo gdje da se pojave.

U cilju stvaranja sigurnijeg okruženja, NATO gradi i njeguje bliske odnose sa međunarodnim organizacijama, uključujući Evropsku Uniju, Organizaciju za evropsku sigurnt i saradnju, Ujedinjene nacije, Svjetsku zdravstvenu organizaciju itd..

Problem istraživanja ovg rada se odnosi na istraživanje perioda nakon okončanja završetku Hladnog rata, kada je NATO započeo sa institucionalizacijom odnosa partnerstva sa postsocijalističkim zemljama. Prvenstvo u odnosima partnerstva Saveza dato je novooformljenim demokratskim zemljama Baltika, Centralne i Istočne Evrope. Nizu ovih zemalja ubrzo su pridružene  i nove međunarodno priznate države Kavkaza, Centralne Azije, šire regije Mediterana koja uključuje jugoistočnu Evropu. 

Nakon nestanka Varšavskog pakta i sloma komunističkih režima sigurnosni problemi sa kojima su se suočavale države članice NATO-a zadobili su drugačiju prirodu. Novo geostrateško okruženje kao i novi sigurnosni rizici koji su isplivali na međunarodnu pozornicu, nametnuli su Sjevernoatlantskom savezu potrebu da osmisli i konstruiše novi koncept funkcionisanja kako bi svoj opstanak opravdao aktivnostima i reagovanjima adekvatnim novonastalim sigurnosnim uslovima. Iz klasičnog vojnog odbrambenog saveza NATO je evoluirao u organizaciju multidimenzione strukture angažovane u različitim multilateralnim akcijama širom svijeta. Odbrana zemalja članica nije više jedina i permanentna funkcija Alijanse, pa je njena uloga postepeno proširena i u njen opus su uključene i operacije koje variraju od spasilačkih misija do operacija očuvanja, zaštite i nametanja mira. 

Njegujući multilateralni pristup i okretanjem ka globalnom partnerstvu, u poslednjih dvije i nešto decenije, NATO je razvio gustu mrežu partnerskih odnosa sa državama ne-članicama, u Evropi pa i šire.
 Evroatlantsko partnerstvo još uvijek nema univerzalni karakter poput Ujedinjenih nacija, mada ima izražene tendencije da takav i postane, i svakako prevazilazi koncept regionalnog odbrambenog angažmana, kakvim je i bio zamišljen u momentu kada je nastao. Multilateralni pristup Alijansa njeguje i ostvaruje u saradnji sa ostalim međunarodnim organizacijama, prije svega sa Ujedinjenim nacijama (UN), Evropskom unijom (EU) i Organizacijom za evropsku bezbednost i saradnju (OEBS).

U eri nastajanja multipolarnosti, NATO preuzima ulogu jednog od promotera i zaštitnika multilateralizma, u nizu međunarodnih organizacija koje se bave njegovom operacionalizacijom. Nastanku multilateralizma ide u prilog sve veća globalna međuzavisnost gdje neke lokalne pojave nerijetko i veoma vispreno zadobiju regionalni ili pak, globalni karakter. 
Pojmovni  sistem ovog istraživanja fokusiran je na nekoliko termina i pojava od krucijalnog značaja za elaboraciju svih sadržaja rada;

· Savez

· NATO 

· Odnosi partnerstva NATO-a

· Globalna sigurnt i postbipolarna faza međunarodnih odnosa
Hipotetički okvir
GENERALNA HIPOTEZA: 

Značaj odnosa partnerstva NATO-a za globalnu sigurnt u postbipolarnoj fazi međunarodnih odnosa je veliki.

Posebne hipoteze:

Prva posebna hipoteza:

Pomjeranje Sjevernoatlantskog saveza ka globalnoj ulozi u tretiranju sigurnnih problema u svijetu sprovedeno je umnogome kroz uspostavljanje raznovrsnih oblika saradnje i partnerskih odnosa sa gotovo svim zemljama svijeta.

Druga posebna hipoteza:

NATO je razvio odnose partnerstva sa bivšim protivnicima, kao i drugim evropskim i ne-evropskim zemljama u širem Mediteranskom regionu (prvenstveno kroz inicijative NACC, PzM, MAP, Mediteranski dijalog, Istanbulska inicijativa za saradnju i Globalno partnerstvo), kako bi se prilagodio u novom geostrateškom okruženju, nakon kraha Hladnog rata i bipolarizma. Gradeći ove odnose, Savez se zalaže za multilateralni pristup sigurnti.

Treća posebna hipoteza:

NATO se isprofilisao kao garant sigurnosti i mira na globalnom nivou u borbi protiv novih sigurnosnih prijetnji, za šta se zalaže uz pomoć drugih aktera (država i grupa država) i međunarodnih organizacija (bilo da jesu, ili nijesu primarno sigurnosne organizacije – UN, EU, OSCE..). Savremeni rizici po sigurnost nijesu isključivo vojne prirode (hard security) gdje je NATO ostao dominantan, a UN, EU, OSCE i ostali pokazali su se kao najdjelotvorniji akteri koji pomažu Savezu u borbi protiv ne-vojnh sigurnosnih izazova (soft security). 

Četvrta posebna hipoteza:

NATO se da prepoznati kao garant evroatlanske sigurnosti i ključni  partner u jačanju regionalne i nacionalne sigurnosti (to je slučaj i kada su Balkan i Crna Gora u pitanju).

b) Metodološki pristup

Pristup istraživanju predmetne problematike, koja je sigurnosnog, politološkog, sociološkog, a dijelom i historijskog i pravnog karaktera, je multidisciplinaran. Istraživanje u ovom radu će biti i teorijsko i empirijsko, te će se kroz različite faze istraživanja kako bi se dokazale postavljene hipoteze implementirati sve metode opštenaučnog spoznavanja. 

U skladu sa predmetom i ciljem disertacije, u radu se namjeravaju koristiti: 

posebne naučne,

filozofske i 

opšte naučne metode.

Metoda analize predstavlja metodu i tehniku koje je primarno upotrebljavana, prilikom izrade disertacije, primjenjivana u svim djelovima. Ovu metodu možemo definisati kao „metodu rastavljanja predmeta istraživanja na njegove sastavne djelove, odnosno, na činioce strukture, funkcija, veza i odnosa na određenom prostoru u određenom vremenu”.
  

Metoda analize sadržaja je najaktuelnija i najčešće korišćena metoda prilikom izrade naučnih radova, pa će ta praksa biti primjenjena i prilikom izrade doktorske disertacije. Ovaj metod biće primijenjen i prilikom studijskih boravaka, u vidu škola za profesionalce i doktorante, koji se izvode počev od kraja juna 2010. godine, pa i kasnije, tokom pisanja disertacije, u Evropi i šire. 

Nadalje, pored analize sadržaja, u posebne naučne metode možemo uvrstiti: sintezu, indukciju, dedukciju, generalizaciju, konkretizaciju, apstrakciju i klasifikaciju, metode dokazivanja i opovrgavanja. Ove metode su neophodne za produbljenu analizu predmeta istraživanja kao i pravilnu spoznaju logičkog slijeda i logičnog mišljenja. 

U radu je upotrijebljivana i sinteza (korištena u svim djelovima, naročito u četvrtom i petom), kao osnovna naučna metoda kojom se vrši spajanje više činilaca u jednu cjelinu.
 Primjena hipotetičko-deduktivne, kao opšte naučne metode u disertaciji je veoma značajna, i to u svim djelovima, pa ćemo je definisati kao iskustvenu metodu „čija je saznajna, a naročito naučno-saznajna osnova ukupno društveno i naučno iskustvo”.
 Ova metoda nam je poslužila prilikom provjeravanja hipoteza postavljenih u polaznim istraživanjima.

Od filozofskih metoda biće primijenjena dijalektička metoda i metoda razumjevanja. Dijalektička metoda predstavlja racionalnu metodu zaključivanja dok metoda razumijevanja podrazumijeva pravilno razumno tumačenje date materije. Obije metode upotrijebljavane su u svim djelovima, naročito u ključnom, četvrtom poglavlju.
Istorijsko-komparativna, kao opšte naučna metoda koristit će se u polaznim istraživanjima, a biće upotrijebljavana i u toku izrade disertacije. Ova uporedna metoda će pomoći u uočavanju sličnosti i razlike, odnosno transformaciju NATO-a koja je izražena kroz odnose partnerstva, koja je isto relevantna kao polazna osnova upoznavanja sa ovom problematikom. Interaktivnom metodom se namjerava spoznati koliko NATO i drugi akteri (međunarodne organizacije, države, grupe država) utiču jedni na druge.
c) Opravdanost istraživanja

Osnovna naučna opravdanost ovog istraživanja temelji se na potrebi i mogućnosti istraživanja obimne i relevantne literature koja se bavi pitanjem sigurnosti i sigurnosnih prijetnji, sigurnosnih međunarodnih organizacija, sa akcentom na partnerstima i njihovom uticaju na opštu međunarodnu i sigurnost pojedinačnih država. Pored toga, postoji i više naučnih razloga i osnova da se pristupi analizi istorijsko-političkih karakteristika Crne Gore i njenog odnosa prema NATO savezu.

Primarna svrha ove naučne analize je vezana za namjeru da su uz korištenje relevantnih djela savremenih autora pokaže značaj odnosa partnerstva NATO-a za globalnu sigurnt u novoj fazi međunarodnih odnosa. 
 Naučni ciljevi u ovom slučaju predstavljaju određena saznanja kojima se sistematiziraju i objašnjavaju faktori koji determiniraju značaj partnerskih odnosa između NATO-a drugih aktera (međunarodnih organizacija, država i grupa država) za globalnu sigurnt, s ciljem da na naučnim osnovama utvrdi doprinos odnosa partnerstva NATO-a globalnoj sigurnosti u novom geostrateškom okruženju.
Praktični ciljevi proizilaze iz potrebe da se naučno saznanje i praktično primijeni i koristi u edukaciji kojom se prezentira značaja odnosa partnerstva NATO-a za globalnu sigurnost u postbipolarnoj fazi međunarodnih odnosa, budući da je za crnogorsku javnost i medije, integracija u Sjevernoatlantski savez i dalje je veoma aktuelna. Danas već, kao punopravna članica NATO-a, Crna Gora je kroz partnerske odnose učestvovala u mirovnim operacijama ISAF u Avganistanu (prva operacija vođena od strane NATO-a izvan evroatlantskog područja) i misiji UNMIL u Liberiji, koju predvode Ujedinjene nacije. Stoga je za Crnu Goru bitno sagledavanje partnerskih odnosa NATO-a, koji svakako proizvode uticaj na njenu sigurnost i spoljnu politiku. Crna Gora je kao ključne spoljnopolitičke prioritete prepoznala članstvo u NATO savezu kao i činjenicu da su sve postsocijalističke zemlje prvo ušle u NATO a tek naknadno razmatrane i primane u Evropsku Uniju.  

Analizom odnosima partnerstva NATO-a sa postojećim međunarodnim organizacijama – UN, EU, OSCE, ASEAN; disertacija ima za cilj da pokaže globalni multilateralni pristup sigurnosti, gdje međunarodne organizacije sudjeluju u izgradnji i očuvanju mira i sigurnosti na svjetskom nivou.

d) Teorijski okvir i pregled literature

Dostupna saznanja i analize globalnih, regionalnih i nacionalnih sigurnosnih odgovora na postojeće rizike i prijetnje sa kojima se suočavaju nacionalni i međunarodni sigurnosni sistemi, kao i savezi sa svojim partnerstvima, predstavljaju temelj ovog istraživačkog projekta.

 Poslednju deceniju prošlog vijeka i početak ovog obilježilo je pomjeranje sigurnosti iz pretežno vojne sfere i njeno širenje i na druge oblasti – ekonomsku, energetsku, ekološku.. Po prestanku blokovske konfrontacije došlo je do mnogih promjena na globalnom nivou: širenje demokratije na postkomunističke države, stvaranje multipolarnog svijeta, intenzivni integracioni procesi u oblasti sigurnosti i sve kompleksnija ekonomska i kulturna saradnja i međuzavisnost. Ove promjene koje je sa sobom donio novi svjetski poredak dovele su u prvom mahu do smanjenja rizika od sukobljavanja između država, kao i mogućnosti izbijanja kriza i konflikata. Međutim, iako je po završetku Hladnog rata rizik od vojnog sukoba globalnih razmjera znatno umanjen, svijet je i dalje suočen sa brojnim tradicionalnim i novim rizicima i prijetnjama po sigurnost. 

Sve većem broju sigurnosnih rizika i njihovoj kompleksnosti na globalnom nivou doprinose, prije svega, velike razlike u stepenu ekonomskog i kulturnog razvoja (čija su posljedica siromaštvo i socijalna ugroženost nekih slojeva i određenog procenta stanovništva), ilegalne migracije, lokalni i regionalni sukobi, terorizam, etnički i vjerski ekstremizam, organizovani kriminal, proliferacija oružja za masovno uništenje, klimatske promjene kao i sve alarmantniji deficit energetskih resursa. Navedene sigurnosne prijetnje ugrožavaju stabilnost ne samo pojedinih država ili pak čitavih regiona, već umnogome i sigurnost na globalnom nivou. 

U savremenoj strukturi međunarodnih odnosa koncept nacionalne (državne) sigurnosti nadvladan je od strane koncepta globalne sigurnosti, upravo uslijed promjena koje je donijela globalizacija. Nabrojani rizici i prijetnje su sve više nepredvidljivi i asimetrični i ne zaustavljaju se državnim granicama već imaju transnacionalni karakter, uslijed čega je sigurnost postala nedjeljiva i sve je izvjesnija činjenica da nijedna država nije u mogućnosti da samostalno rješava probleme nacionalne sigurnosti. 

U zamahu globalizacije, gdje je ona u ekonomskoj sferi možda bila i najbrža, došlo je do značajnih makroekonomskih poremećaja u funkcionisanju finansijskih tržišta u svijetu, što je kreiralo globalnu multilateralnu i multipolarnu sredinu sa izraženom međuzavisnošću država u kojoj se odigravaju politički, ekonomski, vojnosigurnosni i kulturni odnosi, u postbipolarnoj fazi međunarodnih odnosa. 

U današnjoj međunarodnoj zajednici koju potresaju turbulencije izazvane raznovrsnim izazovima po sigurnost, NATO je ostao dominantna sigurnosna organizacija koja, zajedno sa drugim međunarodnim organizacijama, državama i ostalim akterima pokušava da pronađe adekvatna rješenja i odgovore na ove izazove nestabilnosti savremenog svijeta. Stoga, globalna sigurnost, u postbipolarnoj fazi međunarodnih odnosa ima sledeće značenje u disertaciji: Skup međunarodnih organizacija; u prvom redu NATO kao dominantna „svjetska“ sigurnosna organizacija koja se, kroz odnose partnerstva, kooperacije i zajedničkog djelovanja sa drugim međunarodnim organizacijama, državama i  akterima suprostavlja globalnim rizicima po sigurnost, u skladu sa principima međunarodnog prava.  

Najveći interes svake države jeste njena nacionalna sigurnost. U skupu međunarodnih odnosa, sigurnost svake države je relativna i ne postoji kao apsolutna kategorija. Pojam sigurnost/bezbjednost odnosi se na fizički opstanak jedne države i njenog stanovništva, kao i na održavanje nezavisnosti i materijalnog prosperiteta države.
 Međutim, međunarodna sigurnost podrazumijeva da se svi članovi međunarodne zajednice kao cjeline osjećaju sigurnim i da u međunarodnom političkom sistemu egzistiraju takvi odnosi ili takvi mehanizmi koji svim državama garantuju i pružaju sigurnost.
 Međunarodna sigurnost podrazumijeva postojanje mira i odsustvo rata, jer se jedino u takvim uslovima jedna država može osjećati sigurnom.

Pregled literature: 

U okviru prijave za izradu ovedoktrske disertacije dostavljen je bogat opus relevantre literature koja se namjerava koristiti tokom izrade istraživanja. 

Priložena je lista od 133 knjiga, što uključuje i naučne publikacije, stručne časopise i relevantna međunarodna dokumenta,  čiji su autori relevantni crnogorski, autori iz regiona Zapadnog Balkana, te globalno relevantni autori koju su se u svojim djelima bavili temama od značaja za ovo istraživanje. 

U istraživanju se namjeravaju koristiti i internet izvori. U okviru izrade za Prijavu ove disertacije sačinjena je lista od 104 internet izvora.

e) Obrazloženje strukture istraživanja

Disertacija sadrži predgovor, izvod teze, uvod, pet (5) poglavlja, zaključak, literaturu i priloge. Poglavlja su organizirana na sljedeći način: 

1. Metodološko-teorijski okvir rada, 

2. Novi strateški koncept nakon Hladnog rata,

3. Inicijative NATO-a u cilju širenja partnerstva,

4. Odnosi partnerstva između NATO-a i međunarodnih organizacija, 

5. NATO i nekadašnje vodeće predstavnice komunističkog bloka u bipolariznu – Rusija i Ukrajina 
Prvo poglavlje predstavlja Metodološko-teorijski okvir doktorske disertacije. U njemu se nalaze polazne hipoteze kojima se bavi ovaj rad. U njemu se daju teorijske odrednice, teorijska obrada pojma NATO-a, kao bezbjednosne organizacije kao i predmet i ciljevi rada. Polazeći od teorijskih određenja, obrađuju se i metode rada, i pojmovi relevantni za rad, kao što su – savez, NATO, odnosi partnerstva, globalna bezbjednost i postbipolarna faza međunarodnih odnosa. 

Drugo poglavlje je vezano za novi strateški koncept NATO-a koji je redefinisan u par navrata, počev od 1991. (zatim, 1999. i 2010.) godine. Dok su ranije kolektivna odbrana i nuklearno odvraćanje predstavljali osnovnu misiju Alijanse, nakon pada Berlinskog zida NATO se fokusirao na izvođenje operacija očuvanja i uspostavljanja mira na evropskom području. U novom geostrateškom okruženju, NATO je iz čisto vojnog saveza evoluirao u organizaciju koja fokus stavlja na političku ulogu. Upravo redifinicijom strateškog koncepta NATO-a predviđeno je uspostavljanja partnerskih odnosa sa zemljama unutar i izvan transatlantske regije.

U trećem poglavlju će biti predstavljene najznačajnije NATO-ove inicijative (NACC, PzM, MAP, Mediteranski dijalog, Istanbulska inicijativa za saradnju i Globalno partnerstvo) ali i konkretno razvijeni programi najrazličitijih oblika saradnje između Saveza i pojedinih zemalja ili grupe zemalja. 

U četvrtom, i veoma bitnom poglavlju, objasnit će se  oblici partnerstva NATO-a sa nizom postojećih međunarodnih organizacija, koje po svojoj prirodi nijesu prvenstveno bezbjednosne organizacije (UN, EU, OSCE, ASEAN, Šangajska grupa, MMF, Svjetska banka). NATO je ostao dominantan u vojnoj komponenti (hard security) a UN, EU, OSCE i ostali pokazali su se kao najdjelotvorniji akteri koji pomažu Savezu u borbi protiv ne-vojnih bezbjednosnih izazova (soft security).

Peto poglavlje disertacije predviđeno je za specifične odnose između NATO-a i bivših vodećih predstavnica komunističkog bloka u bipolarizmu – Rusije i Ukrajine. Ukrajina nikada nije izrazila jaku želju da želi da postane punopravna članica NATOa, u prvim posthladnoratovskim godinama, ali zbog specifičnog geostrateškog položaja, veličine i broja stanovnika, ovoj zemlji je ponuđen viši oblik saradnje u odnosu na ostale postsocijalističke države. Takođe, ni sa jednom zemljom ili grupom zemalja Alijansa nema tako svestrane i raznovrsne odnose pune turbulencija i zaokreta kao sa Rusijom.  Ovo poglavlje sadrži i analizu slučaja Gruzije i njene pozicije između Vašingtona i Moskve.

Na kraju, u zaključnom razmatranju, izvesti će se određene konkluzije, kao rezultat cjelokupnog prethodnog istraživačkog rada. Potvrdit će se, ili odbaciti polazne hipoteza i pretpostavke, gdje će se konkretno navesti i obrazložiti zaključci do kojih se dođe u radu. U zaključku će se iznijeti stavovi u kojima se potvrđuje ili osporava značaj odnosa partnerstva NATO-a za globalnu bezbjednost u posthladnoratovskoj eri međunarodnih odnosa. Sumirat će se  objašnjenja doprinosa koji NATO daje globalnoj bezbjednosti, kroz partnerstvo i multilateralizam.

f) Naučni doprinos predložene teme doktorske disertacije

Sveukupna društvena i sigurnosna praksa, kako na globalnom i regionalnom nivou, tako i na nivou modernih država, kao i veoma obimna i relevantna literatura, koja se bavi pitanjem sigurnosti, sigurnosnih prijetnji, oranizacijom međunarodnog poretka i fukcionisanjem sigurnosnih međunarodnih organizacija, a posebno sigurnosnih partnerstava, predmet analize ovog rada čine zanimljivim i intrigantnim. 
Naučna i društvena opravdanost istraživanja se preciznije može sagledati u odnosu na traženje i dobijanje odgovora ne sljedeća pitanja definirana istraživačkim projektom:

· Identifikovati i opisati ključne oblike partnerskih odnosa koje je NATO kroz partnerske inicijative razvio sa drugim zemljama ili grupama zemalja, u periodu nakon hladnoratovkse konfrontacije.

· Utvrditi i prikazati oblike partnerstva NATO-a sa nizom međunarodnih organizacija, koje u svojoj biti nijesu prvenstveno sigurnne organizacije ali im je itekako u interesu bezbjedno i mirno međunardno okruženje u eri borbe sa savremenim sigurnnim prijetnjama.

· Sagledati partnerske odnose NATO-a sa Sovjetskim Savezom i Ukrajinom, kao bivšim predvodnicama neprijateljskog bloka Varšavskog pakta u toku Hladnog rata.

· Prikazati kako je NATO redifinicijom strateškog koncepta predvidio uspostavljanje mehanizama partnerskih odnosa sa zemljama ne-članicama u novom geostrateškom okruženju.

· Ocijeniti efikasnost partnerskih odnosa NATO-a putem analize konkretnih primjera uspostavljenih mehanizama saradnje.
Partnerski odnosi koje NATO razvija na globalnom i regionalnom nivou, kao i integracijski procesi u kojima se nalazi Crna Gora, evidentno, proizvode mnoge pozitivne posljedice, ali i stanovite otpore, kako untar vlastite države, tako i na međunarodnom planu. Iz svih tih razloga je naučno krajnje opravdano ovo istraživanje. 

Uvjereni smo da će kandidatkinja, odgovoriti postavljenom zadatku i dati nauci nacionalne i međunarodne sigurnosti značajan doprinos.

3) Mišljenje i prijedlog Komisije:    

U postupku prijave doktorske disertacije kandidatkinja je iskazala znanstvenu legitimaciju za bavljenje ovom temom te ličnu posvećenost istraživanim pitanjima, što je, pored općih odličnih kvalifikacija na dosadašnjim razinama obrazovanja, osposobljenošću metodološkim znanjima i tehnikama, te posvećenošću znanstvenim radom, čini kvalificiranom za izradu ove disertacije.  

Na osnovu iznesenog, Komisija predlaže Vijeću Fakulteta političkih nauka Univerziteta u Sarajevu da pozitivno ocijeni uvjete kandidatkinje mr. Vanje Komatine za izradu doktorske disertacije, a temu doktorske disertacije pod naslovom ULOGA PARTNERSKIH ODNOSA NATO SAVEZA U GLOBALNOJ SIGURNOSTI POSTBIPOLARNOG SVIJETA prihvati kao podobnu.

Komisija predlaže da mentor na izradi doktorske disertacije bude prof. dr. Selmo Cikotić.

KOMISIJA
________________________________________

Prof. Dr. Selmo Cikotić, predsjednik

_______________________________________

Prof. Dr. Sead Turčalo, član

_______________________________________

 Prof. Dr. Mirza Smajić, član

